
         ayunin ng pagkapari ay ang pagliligtas sa 
       mga kaluluwa at habulin lalong lalo ang 
mga lumalayo sa Diyos dahil napupunta sila sa 
landas ng kasalanan.
Panginoon, huwag mong ipahintulot na ako’y 
magkamali sa panukala, na maniwala ako sa 
maling akala na ako bilang pari ay dapat bigyan 
ng pansin lamang ang mga nagsisimba at ang 
mga Sakramento: paglingkuran lamang ang 
mga tapat at matatandang makaDiyos.
Sigurado na kapag ako’y ganoon, madali lang 
ang aking ministeryo, mas magaan talaga. 
Ngunit mawawala sa akin ang lakas mo upang 
maging apostol na may kawanggawa lalong 
lalo sa mga nawawalang tupa, yung mga tupa 
na binabanggit lagi sa Ebanghelyo.
Kung ako’y nakaposas at pagod na pagod na 
dahil sa pagtakbo at pagtawag sa mga 
makasalanan, noon lang ako’y maghahanap ng 
konting pahinga sa gitna ng mga matutuwid.

